
Tranter la Clus ed Aschera a l’entrada dal Partenz
■ Tgi ch’arriva en il Partenz nà da la
Val dal Rain passa l’emprim la Clus,
ina stretga situada tranter Landquart
ed il Partenz Dadora. Enturn Grüsch,
che giascha en il fund da la val, sa
gruppeschan alura ils abitadis daSee-
wis, Valzeina e Fanas. Las duas vi-
schnancas numnadas il davos han fu-
siunà il 2011 cun Grüsch.

Fracstein
Ruina da chastè en la Clus a l’entrada en
il Partenz, vischnanca da Sievgia, ru-
mantsch Ferporta. Il chastè da grotta
consistiva d’in edifizi d’abitar fortifitgà
da quatter plauns (tract principal), il mir
da serra cun staziun da duana a la Land-
quart, la baselgia da S. Aper e l’abitaziun
dal plevon al pe da la paraid-crap. En la
liadira dal local d’abitar e da represchen-
tar al terz plaun (tract principal) èn con-
servads sgrafits dal temp enturn il 1300:
segns eraldics (dissegns da scuts cun cha-
pellinas), chastels cun surconstrucziuns
avanzadas ed auters motivs, tranter auter
ina palissada. Differentas vopnas sa la-
schan attribuir a las schlattas aristocrati-
cas da la regiun, per exempel als Mar-
mels, Belmonts e Vazs. Fundà probabla-
main dals signurs d’Aspermont a la fin
dal 12avel tschientaner, è il vast cumplex
passà il 1338 als conts de Toggenburg, il
1466 han ins attribuì el a l’Austria e pauc
pli tard è el vegnì bandunà; la baselgia dal
chastè è vegnida utilisada fin ca. il 1530.
Enturn il 1570 era Fracstein gia ina rui-
na. Maria-Letizia Boscardin

Pardisla
Culegna che furma cun Ferrera (en Par-
tenz) ina fracziun da la vischnanca poli-
tica da Sievgia. Pardisla sa chatta al stra-
dun vegl tranter la Clus e la collina cun
la ruina dal chastè da Solavers dal temp
autmedieval. La baselgia refurmada a
Ferrera è vegnida construida il 1696 sco
filiala da Sievgia; la baselgia catolica a
Pardisla datescha dal 1898–99. En il
18avel e 19avel tschientaner è la culegna
savens vegnida inundada da l’aual daTa-
schinas. Il 1843 è vegnì construì il stra-
dun fin a Crusch, il 1858 la via da mun-
togna Pardisla- Sievgia (schlargiament
1980–92). Il sviament da Pardisla date-
scha dal 1984–85. Pardisla è il center da
commerzi e d’industria da la vischnanca
da Sievgia. Otto Clavuot

Seewis im Prättigau (Sievgia)
Vischnanca politica, cirquit Sievgia, di-
strict Partenz/Tavau (avant il 2001
Landquart Sut), situada sin ina terrassa
sin la spunda dretga a l’entrada en il Par-
tenz, cun la fracziun da Ferrera-Pardisla
e la staziun da viafier Sievgia-Valzeina en

il fund da la val. 1224 de Sevve, tudestg
Seewis im Prättigau (uffizial). 1850 791
abitants; 1900 901; 1950 955; 1970
923; 2000 1323. Munaidas dal prim e
terz tschientaner s.C. En il territori da
Sievgia sa chattan era las ruinas dal chastè
da Fracstein (en la Clus) e da quel da So-
lavers (en vischinanza daCrusch), resortì
d’in chastè cun baselgia. Ils dus chastels
eran en possess dals signurs che regivan
sur il Partenz Dadora: il chavalier d’As-
permont ca. 1300, ils conts da Toggen-
burg 1344–1436 (Fracstein era, sco serra
da vallada, en possess cuminaivel dals
Toggenburgs e Matschs), ils chastellans
de Matsch 1436–96, alura ils ducas da
l’Austria fin il 1649. Ils signurs feudals
han possess vasts bains e dretgs a Sievgia,
fin che la vischnanca è sa cumprada libra
il 1649. Il 1436 è s’unida la dretgira
d’Aschera-Sievgia a la Lia da las Diesch
Dretgiras nov fundada. Il 1679 è ella ve-
gnida dividida, ed il 1851 è sa furmà il
cirquit da Sievgia da la mesa dretgira da
Sievgia (cun Valzeina Dadens). La veglia
baselgia parochiala per Sievgia e Fanas
era quella da S. Maria dal chastè da So-
lavers. En las duas vischnancas èn naschi-
das baselgias affiliadas ch’èn s’emancipa-
das formalmain il 1487. La baselgia da
S. Luregn a Sievgia, attestada il 1483, è
vegnida transfurmada il 1756–58. La
chaplutta da S. Aprus a Fracstein, men-
ziunada il 1370, è restada ina filiala
d’Aschera. Il 1587 è vegnida introducida
la refurmaziun a Sievgia. A Stürfis èn sa

domiciliads Gualsers tranter il 14avel
tschientaner e l’entschatta dal 17avel
tschientaner, lur baselgia, deditgada a s.
Niclà, era ina filiala da Maiavilla. Dal
17avel fin il 19avel tschientaner ha la fa-
miglia von Salis-Seewis gì ina gronda in-
fluenza a Sievgia. Ella possedeva tranter
auter il bogn da Ganey, situà a 1300 m,
frequentà en il 17avel e 18avel tschien-
taner e destruì il 1799. La vischnanca da
Sievgia è vegnida destruida duas giadas:
il 1622 tras in incendi provocà tras ils
Austriacs (tranter auter sco resposta a
l’assassinat da Pader Fidelis von Sigma-
ringen), il 1863 tras in ulteriur incendi.
L’emprima chasa da scola dal vitg date-
scha dal 1685. La via da colliaziun Par-
disla-Sievgia, construida il 1858 (schlar-
giament 1980–92), ha obtegnì il 1889 in
access a la Viafier retica. Da la buna col-
liaziun han profità il traffic da cura (chasa
da cura dapi il 1865, oz center da reabi-
litaziun) ed il turissem. Cun il center
d’industria e da commerzi en il fund da
la val (Georg Fischer SA) han ins pudì
crear numerusas plazzas da lavur en il
sectur secundar. En il sectur primar pre-
domineschan l’allevament da muvel e
l’economia da latg (chascharia da model
dapi il 1870). Sievgia posseda era nume-
rusas alps. En ils onns 1850 han la vi-
schnanca e privats cumprà ils bains da la
famiglia Salis, nua ch’ins ha construì nu-
merusas chasas d’abitar a partir dal 1863.
Il chastè dals Salis, che datescha dal
1630, vegn oz utilisà sco chasa commu-
nala e sco chasa da scola. Meglieraziun
generala 1962–2000. Adolf Collenberg

Fadera
Part da la vischnanca politica da Sievgia,
situada a 1057 m, tudestg Fadära (uffi-
zial). Il num deriva da latin feta, ru-
mantsch nursa, quai che cumprova la ve-
glia tradiziun en l’allevament da nursas a
Fadera. Il passadi entaglià en il spelm
tranter Malans e Fadera-Sievgia per
guntgir la Landquart furibunda è stà da
gronda impurtanza per il traffic en il Par-
tenz. Fin enturn il 1850 vegniva trans-
portada la martganzia cun animals da
sauma da Malans sur il Crap Fadera e
l’aclaun da Fadera en il Partenz Dadora.
Il 1843 ha la via charrabla tras la Clus
remplazzà la ruta sur Fadera, cumpletta-
da il 1889 cun la lingia da laViafier retica
Landquart-Claustra. Adolf Collenberg

Valzeina
Anteriura vischnanca politica, cirquit
Sievgia, district Partenz/Tavau (fin il 2001
Landquart Sut). Fusiunada il 2011 a la vi-
schnanca politica da Crusch. Abitadi
sparpaglià cun bains a Valzeina Davant,
ValzeinaDavos e Sigg (da la vart dretga da
la val). 1367 Valtzennas. 1850 243 abi-
tants; 1900 216; 1950 216; 1980 115;
2000 140. En il 14avel tschientaner èn
immigradsGualsers en il territori colonisà
mo pauc da Rumantschs. Ils bains sutta-

stevan a quatter dretgiras, numnadamain
a la dretgira dals Quatter Vitgs (Valzeina
Davos), a quella d’Aschera respectiva-
main, a partir dal 1679, a la mesa dretgira
da Sievgia (Valzeina Davant), a la mesa
dretgira d’Aschera (Sigg) ed a la dretgira
da Gianatsch (Schwendi). Il 1880 è vegnì
separà l’aclaun Sigg (1860 39 abitants) da
la vischnanca d’Aschera ed attribuì a Val-
zeina, il 1891 èn sa reunidas las vischnan-
cas da Valzeina Davant e Valzeina Davos.
Da l’emprimmillenni datescha probabla-
main ina baselgia consecrada a s. Sisin-
nius. La baselgia da S.Michael vegnmen-
ziunada per l’emprima giada il 1512, en-
turn il 1520 sco filiala da Zezras, il 1523
sco baselgia parochiala. Valzeina è refur-
mà dapi ils onns 1560–70. Il 19avel e
20avel tschientaner èn marcads da l’emi-
graziun (fin il 1980). Dapi il 1903 maina
ina via charrabla da la staziun da viafier
Sievgia-Valzeina a Valzeina. Ina scola pri-
mara exista a Valzeina Dadora, ina scola
reala e secundara a Crusch. Il 2008 lavu-
ravan 70% da las persunas cun activitad
da gudogn a Valzeina en il sectur primar.

Otto Clavuot

Clavadätsch
Aclaun situà a 1258 m en la part interna
da la Val Valzaina (12avel tschientaner
Valle Prümaria), colonisà ed urbarisà
l’emprim da Rumantschs. 1375 Talaua-
datsch. Bain feudal dal chapitel catedral
da Cuira, affittà avant il 1367 ad in
tschert Egen von Strada, alura ad in
Gualser. Il num Clavadätsch deriva dal
latin tabulatum, rumantsch clavà, ed è
daventà pli tard il num dal proprietari
dal bain respectivamain da la famiglia
Clavadetscher. Martin Bundi

Grüsch (Crusch)
Vischnanca politica, cirquit Aschera, di-
strict Partenz/Tavau (fin il 2001 Land-
quart Sut).Vitg accumulà situà sin il cugn
d’ina bova furmada da l’aual Taschinas,
cun ils bains dad Überlandquart e Cava-
dura (dapi il 1874). Ca. 1340 Grusch,
1375 Crüsch, tudestg Grüsch (uffizial).
1850 614 abitants; 1880 577; 1888 681;
1900 629; 1950 726; 1970 709; 2000
1210. Territori suveran administrà dals
baruns de Vaz e dals nobels d’Aspermont
(13avel tschientaner – 1344), alura en
possess dals signurs de Toggenburg (fin il
1436), dals conts deMontfort (1437–52)
e dals chastellans de Matsch. Il domini
austriac ha durà dal 1496 fin il 1649. La
germanisaziun è stada terminada en il
16avel tschientaner. La baselgia da S. Jo-
docus, menziunà il 1495, è vegnida spaz-
zada il 1720 ed alura spustada. Refurma-
ziun 1561, avant appartegneva Crusch
ecclesiasticamain a S.Gion/Aschera. En il
16avel–18avel tschientaner han las fami-
glias Finer, vonOtt e vonSalis-Soglio erigì
las chasas signurilas caracteristicas a
Crusch, per exempel la chasaZumRosen-
garten (actualmain museum da la valla-

da). Suenter la construcziun dal stradun
(a partir dal 1843) èn sa domiciliads ma-
naschis da mastergnanza a Crusch (tran-
ter auter il mulin e la resgia Lietha). Las
pendicularas Crusch-Danusa (1970–71),
la construcziun da novas chasas tranter la
vischnanca ed il sviament (dapi il 1984)
sco era a Cavadura e l’installaziun d’inter-
presas industrialas a Crusch ed a Pardisla
(tranter auter Georg Fischer SA il 1971)
han permess da stgaffir novas plazzas da
lavur. L’onn 2005 lavuravan 72% da las
persunas cun activitad da gudogn a
Crusch en il sectur secundar. Center da
scola secundara e reala per las vischnancas
da Sievgia eValzeina dapi il 1988. A partir
dal 2011 cun las fracziuns Fanas e Valzei-
na (fusiun). Otto Clavuot

Solavers
Cumplex fortifitgà al nordvest sur la vi-
schnanca da Crusch en Partenz. Solavers
era probablamain in chastè cun baselgia
dal temp medieval tempriv. Igl existan re-
stanzas imposantas d’in lungmir da defen-
siun da pliras fasas. Al punct il pli aut dal
terren stattan las ruinas da la baselgia da
Nossadunna cun la nav gronda (13avel
tschientaner) ed il chor poligonal (15avel
tschientaner). En l’areal pli bass sa chatta-
van ils edifizis d’abitar cun paucs fastizs
d’ina tur quadra imposanta e da fragments
da la miraglia d’in tract d’abitar cun fane-
stras ad artgs gotics. Il rest da la surfabrica-
ziun extendida na sa lascha betg cumpro-
var senza exchavaziuns. En il 13avel
tschientaner era il chastè-fortezza en pos-
sess dals signurs d’Aspermont. A chaschun
d’ina partiziun dals bains (1344) è passada
lur ierta dal Partenz als conts da Toggen-
burg. Suenter la mort da Friedrich VII èn
ils edifizis da defensiun e d’abitar vegnids
bandunads ed èn ids en muschna. La ba-
selgia percunter è restada anc pli ditg en
funcziun, ella è dentant probablamain ve-
gnida bandunada suenter la refurmaziun
dal Partenz. Maria-Letizia Boscardin

Fanas
Anteriura vischnanca politica, cirquit
Sievgia, district Partenz/Tavau (avant il
2001 Landquart Sut), construida lung la
via sin ina terrassa cun access da Crusch e
d’Aschera. Fusiunada il 2011 a la vi-
schnanca politica da Crusch. Segunda
mesadad dal 12avel tschientaner Phanau-
nes. 1850 373 abitants; 1900 282; 1920
250; 1950 303; 1970 226; 2000 377. En
il temp autmedieval e medieval tardiv
pratitgavan ils da Fanas l’agricultura e l’al-
levament da muvel sin bains dal chapitel
catedral da Cuira e dals signurs d’Asper-
mont. Fanas ha appartegnì al domini da
Solavers, pli tard a la dretgira d’Aschera
(sortida da quest domini), suenter la par-
tiziun da quella a lamesa dretgira d’Asche-
ra (1679–1729) e, fin il 1851, a quella da
Sievgia. La baselgia a l’ost dal vitg, men-
ziunada il 1447 sco filiala da S. Maria da
Solavers, ha obtegnì in agen plevon il
1487. Refurmaziun 1560–70. Con-
strucziun da la baselgia actuala 1754–55.
La germanisaziun è stada terminada en-
turn il 1550. A Fanas predominava l’alle-
vament da muvel (manaschis sin differen-
tas autezzas cun numerus uigls e trais
alps), fin viaden ils onns 1950 era la cul-
tivaziun dad ers. Construcziun da las vias
d’access modernas 1969–76. Il 2000 eran
60% pendularis dal lieu. Il 2005 lavura-
van 39% da las persunas cun activitad da
gudogn a Fanas en il sectur primar, 32%
en il sectur terziar (turissem da viandar,
pitschna sutgera utilisada oravant tut da
parasguladers). Fusiun cun Valzeina a la
vischnanca da Crusch 2011. Otto Clavuot

Il vitg da Seewis i.P. è situà sin ina terrassa a l’entrada dal Partenz.

Grüsch cun la ruina da Solavers enturn l’onn 1860.


